Қобыз дәстүріндегі  айтулы орындаушылар
Кіріспе
Қорқыт - күй атасы, жер үстіндегі ән  - күй атаулының атасы. Қорқыт өзі алғаш тапқан өнерімен халыққа қызмет етті. Оның өлмес – өшпестігі де осында. Мұхтар Әуезов. Қорқыт дегенде қобыз есімізге келеді. Сондықтан біздің халқымызда қобызды Қорқыт жасаған және алғаш дыбысын шығарып күй тартқан деген аңыз бар. Қорқыт қобызын тартқанда ұшқан құс, жүгірген аң, барлық тіршілік иесі үн - түнсіз тыңдаған. Бірталай аңыздарда қобызды Қорқыт тіл бітірген делінеді. Бірақ бізде қобыздың жасалған күнін, жылын не болмаса ғасырын айтатын нақты дерек жоқ. Сондықтан қобыз мүмкін Қорқыттанда бұрын шығуыда ғажап емес. Ал дыбыс пен ішекті аспаптар жағынан дүниежүзілік ғалымдар қобызды ең алғаш дамыған яғни барлық ішекті аспаптар осы қобыздан тараған деген деректер айтады. Ал Қорқыт пен Ықылас арасын жалғастырушылар бақсы мен күйшілер болған. 
Тақырыптың өзектілігі. Қазірігі кезде қобыз тарихында Қорқыттан кейін қандай күйшілер мен бақсылар өмір сүргені туралы мәліметтер жоқтың қасы. Сондықтан Қорқыт пен Ықылас арасында қаншама бақсылар мен күйшілер болса, ал айтулы Жаппас Қаламбаев пен Дәулет Мықтыбаевтартан  басқа бізге күйлер жеткізген орындаушылар болған ба? деген сұрақ  туындайды. Бұл орындаушылар туралы алғаш қағаз бетіне жазған Ахмет  Жұбанов болатын.[1. 156б.]
 1934 жылы Алматыда республикалық халық өнерпаздарының слеті болып осы слетке жан – жақтан  дәулескер күйшілер келеді. Осы күйшілердің ішінде Жаппас Қаламбаев, Дәулет Мықтыбаев,Сағынтай Елепанов және Қазбек Әбенов сынды қобызшы  аталарымыз келіп өз өнерлерін көрсетеді.  Осы слеттің мақсаты  келген күйшілерді Алматыда алып қалып  қазақ өнерін,  мәдениетін дамыту еді. Ал осы кезде тек Дәулет Мықтыбаев пен Жаппас Қаламбаев атамыз қалып ал Сағынтай Елепанов пен  Қазбек Әбенов өз ауылдарына оралады. Осы себеппен Жаппас Қаламбаев пен Дәулет Мықтыбаев туралы деректер айтылып ал Сағынтай Елепанов пен Қазбек Әбенов екеуі еленбей қалғаны рас. Бірақ бұған қарамастан  осы күйші аталарымыздың мұралары,  яғни күйлері сақталып,  жазып алып қалған. Осы күйшілердің ішінде көбірек көңіл бөлгім келген күйші  Қазбек Әбенов.
Ал Қазбек Әбенов туралы айтпас бұрын  оның ұстазы бақсы Баубек туралы не болмаса бақсылар туралы шолып кетсек.
Бақсылар туралы айтсақ Қорқыттың өзі бақсы болған делінеді. Ол туралы Әлікей Марғұлан былай дейді: Ислам діні Сыр бойына жаңадан кіре бастағанда оған Қорқыт ата қарсылық көрсетпекші болады, бірақ оны ауызбен айтып жеткізуге ылажы болмай, тек ғана қобыздың үнімен жан тербейтін күйлермен, мұңды сарындармен сездіреді. Киелі қобызшының керемет сазды өнерімен халық ортасында кеңінен жайылады.Оның ерекше істеріде халыққа тансық болып көрінеді. Қорқыт ата отқа салса күймейтін, суға салса батпайтын, оны қылышпенен кесе алмайтын бір «ғажайып» адам болады.


Қорқыт туралы сирек жолығатын қария сөздерді есінде жақсы ұстаған білгіш кісінің бірі – Алтын Орда тарихын зерттеуші, кемеңгер ғалым Өтеміш қажы... Оның айтуынша, Қорқыт ата ислам дініне бас имеген, тәңірге пейіл қойып, бақсы болып өткен. Алтын Орда хандарының кейбіреуі исламға бағынбай тек отқа табынып жүргенді ұнатқан. Қорқыт ата тәңірге табынушылардың сәуегейі, бақсылардың пірі болған.
Өзбек хан ислам дінін қабылдаған соң, бақсыларға ала көзбен қараған, оларды тәңірге табынушылардың абызы деп санаған. Хан бір күні үкім шығарып: «Қорқыттың жолына түспеңіздер, бақсылардың болжап айтуына сенбеңіздер», деп жарлық айтқан... Өзбек ханның бақсыларға қарсы айтқан ойлары тасқа жазылған. Сырдария жағасында, Қорқыт тамына жақын жерге апарып орнатылған. Алайда Дешті – Қыпшақ тайпасы Өзбек ханның  исламды қабыл еткеніне бағына қоймайды. Олар исламды қабыл етпей, көтеріліс шығарып соғысқа шықты. Өзбек хан оларды тегісімен қырды»[4.178б.].
Бұдан Қорқыттың жолын қуған бақсылар хәлінің ислам діні күшейген кезде нашарлай бастағаны көрінеді... Кейін келе бақсылар бүтіндей азып – тозып , ерте кезде қолданған, моншақпен өрнектеген қобыздарында сақтай алмаған. 
Қобыз негізі ана дүниемен жалғасу үшін медитация құбылысының қызметін атқарған.Ал бақсы сарыны арнаулы күймен қосылып айтылады. Күй мен сарын бақсының сүйеуі болып келген, басқа әлеммен жалғастырушы болған делінеді.     

 Негізіг бақсылар тастағы суреттер мен басқа да археологиялық материалдар шаман діннің және бақсылардың қола дәуірінің орта кезеңіне таман қалыптасқандығын дәлелдейді.  Бақсының негізгі міндеті – адамды тірі қалдыру үшін о дүние өкілдерімен күресу. Бақсының осы жолда кездесетін ең күшті қарсыласы -  өлілер дүниесінің құдайы (Ерлік хан). Әртүрлі ауруларға бақсылар әр түрлі ем қолданған.                                 
        Бірде қобыз тартып, сарын айтып, жын  перілерге қарсы күрескен дейді.(Едіге Тұрсынов) Ал бақсы деген сөз Бақ – шы, бақ иесі, бағушы, елдің бағын күзетуші (Тыныштықбек ақын). Әлкей Марғұлан  бұл жайында былай дейді: «Шоқан Уәлихановтың суреттеуінше, бақсы – тылсым дарыған білгіш, оның ой санасы өзгелерден ерекше тұрады, өзі ақын, өзі музыкант, өзі болашақты болжайды,  әрі дәрігер болады»[4.186б.].
Ислам діні қазақ руханиятына дендеп енген сайын «бақсы» ұғымы құнсызданып, ақыры жағымсыз образға айналды. Бірақ қазақтың исламға дейінгі көне мәдениетін ақыл иесін бақсылар арқылы болатынын умытпауымыз керек. Бақсылардың арқалары яғни космоспен байланысы болған деген тұжырымға келеді. Бақсылар өзінің емін бастау үшін қобызын алып бір арнайы сарын тартқан . Осы сарындар біздің заманымызға жетіп отыр. Қорқыттың сарындарын  жеткізген соңғы бақсы абыз Нышан Шәменұлы. Нышан Шәменұлы(Ысмайыл) 1883  жылы Ақмешітте (қазіргі Қызылорда қаласы) туды. Шын аты Ысмайыл. Ол бір жасқа келгенде шешек ауруының салдарынан екі көзінен бірдей айырылып, зағип болып қалады. Жеті жасында әке – шешесінен жетім қалып, туысқандарының қолында тәрбиеленеді. Бала кезінен Есақай, Адасқан сияқты бақсылардан қобыз тартуды үйренеді. Қобызды мейлінші шебер меңгерген қобызшы өз өнерімен өмір бойы халқына қызмет етті.1979 жылы Нышан абыздан Қорқыттың 11 күйін таспаға жазып алып қалады. Бірақ бұл уақыт тым кеш болатын. Себебі бұл кезде Нышан абыз кәртейген,  есінен адасқан шағы болғандықтан,  бір күйді қайталап тартып, бірақ басқа күйдің аңызын айтып, бір сарындас күйлерді жазып алған. Осы жылы яғни  1979 жылы қайтыс болды. Бірақ осы айтылған аңыздарды күй етіп тартып  нотаға түсіріп,  магниттік пластинка етіп шығарған Мұсабек Жарқынбеков болатын. Осы арқылы Қорқыттың он бір күйі тарихта қалды. Осы Қорқыттың күйлерін жеткізген Жаппас Қаламбаев, Дәулет Мықтыбаев, Шәмшә Еренбеков деген айтулы күйшілер еді.

Дәулет Мықтыбаев                                            Жаппас Қаламбаев
         Ал Қорқытың күйлері мен сарындарынан басқа да сарындар болған. Ол сарындарды тартқан бақсылар: Шүмен бақсы, Қойлыбай бақсы, Кетбұға, Аталық, Баубек т.б бақсылар болған. Осы бақсылардың сарындары қазіргі заманда тартылып жүр. Ол мысалы Баубек бақсының «Сарыны» , «Қоңыржай», және «Аққу» күйлерін естіп тартып жүрміз. Осы күйлерді жеткізуші Қазбек Әбенов.
Қазбек Әбенов 1914 жылы Торғай уезіне қарасты Қойдауыл болысында (Қазіргі торғай облысының Жангелдин аудынында) тұрған. Аталары Баубек үш жүзге аты мәлім бақсы болған. Қазыбек  қобыз тартуды атасы Баубектен үйренген.
1937 жылы Алматыда өткен халық өнерпаздарының республикалық слетіне қатысып, қобызшылар арасында бірінші орын иемденді. 1940 жылдан 1946 жылға дейін Қызыл Армия қатарында болып, Отан соғысына қатысты. Одан кейін Қазыбек Қостанай облыстық филармониясында қобызшы – солист болып қызмет істеді. Ол 1951 жылы халық орындаушыларының Бүкілодақтық слетіне қатысып, жүлделі орынға ие болды.
1974 жылға дейін амагелді аудандық мәдениет үйінің директоры болып қызмет істеді. 1972 жылы оған Қазақ ССР -  інің еңбек сіңірген мәдениет қызметкері деген атақ берілді. Қазыбек Әбеновтың орындауында Баубек бақсының және өз жанынан шыққан күйлері сақталынған. Осы күйлердің ішіндегі бір – екеуі нотаға түссе қалғаны әлі қағаз бетіне түспеген. Соларды түсіріп, жарыққа шығаруды алдағы жоспарыма қойдым.

      Зерттеудің пәні: Бақсылық дәстүрдегі күйшілік өнері
Ғылыми жұмыстың нысаны: Осы қорқыт дәстүрімен жалғасып келе жатқан бақсылық дәстүмен Ықылас одан келе қандай айтулы орындаушылар болды, соларға тоқталу. Соның ішінде ерекше стилі бар күйшілердің орындаушылық шеберлілігін айқындау жағын қарастыру.
 Зерттеудің мақсаты:
· Қорқыт атадан бастап, бақсылық дәстүрді жалғастырушыларға көңіл бөлу.
· Қобыз дәстүріндегі айтулы күйшілер мен орындаушыларға тоқталу
· Әр орындаушының күй тарту ерекшелігімен шеберлігіне анықтау
Қазіргі заманда түспеген күйлерді қағаз бетіне түсіру арқылы осы орындаушыларды халыққа көрсетіп мадақтау.
Міндеттері:
· Бұл жерде қалыптасқан күйшілік дәстүрдің негізін қалаушыларының шығармашылығын саралау;
· Күйшілер туындыларының бір-бірінен айырмашылығы мен ортақ ерекшеліктерін белгілеу;
· Бақсылық сарындарға талдау жасау
Естілмей келген күйлерді жарыққа шығару
Зерттеудің ғылыми жаңалығы: 
· Күйшілер туралы мағұлматтардың дұрыс емес екенін және қазіргі кезде пайдаланып жүрген деректердің дұрыс жағын жазу
· Бұрын соңды үн таспадан түспеген күйшілердің  күйлерін нотаға түсіру
· Қай күйші кімнің шәкірті болғанын анықтау
 Зерттеудің теориялық әдістемелік негізі. Қазіргі уақытта күй өнерінің зерттелуі үлкен жетістіктерге қол жеткізіп, бірнеше буын зерттеушілерді – аға буын, орта буын, жас ізненушілер деп бөліп қарастыруға болады. Нәтижесінде тарихи-типологиялық және салыстырмалы теориялық зерттеу әдістері кешенді зерттеу әдістемесіне сүйенеді.
· Бұл еңбекті зерттеу барысында музыкалық қырын әр тараптан сұрыптаған күйтанушылар А.Жұбановтың, А. Мухамбетованың, Ә. Марғұланның, Е. Тұрсыновтың,  Ә.Райымбергеновтың, А. Сейдімбектің  еңбектерін қолдандық.
Еңбектің теориялық және тәжірибелік маңызы.  
Бұл материалдары мен ғылыми жұмыстың әдістемелік нәтижелері қазақ музыка пәні бойынша жүргізілетін арнаулы курстар мен семинарларда (атап айтқанда, «Қазақ музыкасының тарихы», «Этносольфеджио», «Халық шығармашылығы», «Фольклорлық шығармалардың музыкалық талдануы», «Халық аспаптарда орындау өнерінің тарихы»), қазақ халқының аспапты музыка мәдениетіне арналған еңбектерді даярлауда, арнаулы музыка мектептері мен ортаңғы және жоғары оқу орындарының оқулықтары мен оқу құралдарын жазу барысында пайдалануға болады.
Рефераттың құрылымы. Ғылыми зерттеу жұмысы кіріспеден, негізгі екі бөлімнен, қорытындыдан, пайдаланылған әдебиеттер тізімінен тұрады.
Кіріспеде тақырыптың өзектілігі, жұмыстың мақсаты мен міндеттері, ғылыми жаңалығы, пайдаланылған музыкалық материалдар, зерттеу әдістері, теориялық және практикалық маңызы, әдістемелік негізі айқындалып көрсетіледі.
«Қобыз дәстүрінде айтулы орындаушылар» деген екі тараудан тұрады. Басты негізігі тарауда Қорқыт туралы айтылады. 
Қорқыттың аса ірі тарихи тұлға екенін жан-жақты зерттеу жұмыстарынан кейін көз жеткізген адам белгілі фольклоршы Ә.Диваев. Ол Қорқыт бейітін Қазалы уезі бастығының көмекшісі ,полковник И.Л.Арзамасовқа арнайы суретке түсіріп ,бұл бейіттің тозып, Сырдарияға шайылып кету қауіпі төніп тұрғанын шырылдап бірнеше рет жазады. Тіптен ,қадірін бір білетін адам болса ғой деп, В.В.Бартольдқа бірнеше рет хат жазады. 
Қазір Қорқыт бейіті қалпына келтірілді. Оның мүрдесінің үстінде, өз ұрпағы дарынды сәулетші Ыбыраев Бек жобалаған нышан –айғақ асқақтай бой көтерген.
Қорқыт қазақ үшін ең алдымен күй атасы. Қобызда күй шалу дәстүрін алғаш орнықтырушы. Қобызын серік етіп, ел қамы мен халық тағдырын болжайтын көріпкел бақсысы. Оның өміріне қатысты аңыз- әңгімелердің басым көпшілігінің күймен көмкеріліп, күймен сабақтасып жатуының сыры осында. Ел ішінде «Қорқыт күйі», «Қорқыт сарыны», «Тарғыл тана», «Қорқыттың елмен қоштасуы» күні бүгінге дейін тартылады. Бұл күйлердің аңыз- әңгімелердің де бұрын әуез-сазындағы қарапайым, көнелік бақсы сарындармен үндестік, әсіресе өмір тікелей еліктеушілік ең алдымен Қорқыттың тарихи тұлға екеніне күмәнсіз айғақ болғандай. Қорқыт күйлеріндегі стильдік тұтастық, қобыздың тартылу үлгісі, өмірді бейнелеу тәсілінің тұрақтылығы, жеке тұлғаның қолтаңбасын айқын аңғартады. Бұл орайда, Қорқыт туралы аңыз-әңгімеден бұрын, Қорқыттың бейітінен де бұрын, тіптен «Қорқыт ата кітабынан» да бұрын оның тарихта болған  нақтылы тұлға екеніне музықалық мұрасы дәлел бола алады. 1975 жылы фольклоршы Байділдаев Мардан мен қобызшы Жарқынбеков Мұсабек, Қызылордалық  қобызшы Шәменұлы Ысмайылдың «Нышан» тартуында Қорқыттың оншақты күйін нотаға түсіріп, кітап етіп шығарып, зор игілікті іс жасаған.
Қорқыт күйлері мен аңыз-әнгімелерінің бүгінгі күнімізге дейін жетуінің ең басты сыры осынау рухани дәстүрдің үзілмей жалғасуынан деп білуіміз керек. Қорқыттан бергі кезеңде,бақсылардың пікірі ретінде айтылатын әйгілі бақсы (ХІ ғ) Домбауыл  (ХІІ ғ) Аталық жырау, Ибн ал-Асыр сияқты замандас тарихшының қаламына іліккен Кетбұға жырау (ХІІІ ғ) Асанқайғы (ХV ғ) Қазтуған (ХV ғ) Бағаналы Қойлынбай бақсы (ХVІ ғ) Жиембет жырау (ХVІІ ғ) Марғасқа жырау  (ХVІІ ғ) Үмбетай  жырау (ХVІІІ ғ) Бұқар жырау (ХVІІІ ғ) Жанақ ақын (ХІХ ғ) Ықылас күйші (ХІХ-ХХ ғ) сияқты тарихи тұлғалардың қай –қайсысы да аталы сөзін қобызға сүйеп, өз жандарынан күй де шығарып отырған.[3.208б.]
Әр түрлі аңыз-әнгімелерде Қорқыттың туған жылы мен жасы жөнінде әр түрлі пікір айтылады. Кейбір деректерде Қорқыт 95 жыл жасаған десе, кейбіреуінде 195-ке, жетіпті деген болжаулар бар. Ал «Дәбә Қорқыт кітабында» Қорқыттың өмір сүрген уақытын Мұхаммед пайғамбардың заманына жақындатады.
Қазақтың аңыз-ертегілерінде Қорқыттың туған күнін өте қорқынышты етіп көрсетеді. Ол күні алай-дүлей боран соғады, нөсерлі жауын жауады, күн тұтылғандай, айналаны қара түнек басып, үш күнге дейін күннің көзі ашылмайды. Қаратауды қаптаған қалың бұлттан күн күркіреп, жұрттың кұтын қашырып, зәресін ұшырады. Халық аңыздары мен жазба деректерге және өзінің ғылыми еңбектеріне сүйенген қазақтың академик ғалымы Ә.Х. Марғұланның мәлімдеуінде Қорқыттың анасы нәрестені тоғыз күн толғатып, ерекше бір ғаламат қорқынышты жағдайда өмірге әкелгенін айтады. Сырдарияның жағасы мен Қаратаудың айналасын қара тұман бұлт басып, күн тұтылады. Сондықтан  бұл  үрейлі қара түнек күнді халық «Қараспан» деп атаған. Сұрапыл дүлейден, қара түнектен қорыққан халық жаңа туған балаға «Қорқыт, Қорқытты» деген мағынада есім қойған.
Бұл жөнінде халық аузында сақталған мынадай өлең де бар: 
Қорқыт туар кезінде, 
Қараспанды су алған,
Қара жерді кұм алған.
Ол туарда ел қорқып,
Туған соң әбден қуанған.
Халық ақын-жыраулары өзінің сүйікті қобызына қосып, Қорқыттың туылған күнін осылай жырлаған. Қазақтың аңыз-ертегілерінде Қорқыт Атаның қалай өлгені, неден өлгені туралы да айтылады. Солардың бірінде Қорқыт өлімнен қашып, Сырдария жағасына жайылған кілем үстінде жеп отырған жүзім ішінен Қарақұрт шығып, шағып өлтіреді. 
Енді бір аңызында Қорқыт өлімге тосқауыл жасамақ болып, өмір жайын әнмен күйге қосып, Сыр суының жағасына төселген кілем үстінде қобызбен күйге елтіп Қорқыт қалып кеткен кезде арбаған  жылан шағып алады да, Қорқыт содан өледі. Тағы бір қызық жайт: халық поэзиясында Қорқыт қазақтың ұлттың музықалық аспабы-қобызды тұңғыш жасаушы ретінде жырланады. Қобызды жасаушы да, тартушы да-Қорқыт. Жырда халықтың бұл тамаша аспабы-қыл қобыздың қандай заттардан, қалай жасалғаны да сипатталады. Мысалы:
Қарағайдың түбінен,
Қайрып алған қобызым. 
Үйеңкінің түбінен 
Үйіріп алған қобызым.
Ақ қайыңның безінен
 Қағып алған қобызым.
Өзегінен қара емен 
Ойып алған, қобызым.
Қыл құйрығын тұлпардың 
Ішек қылған қобызым.
Тау текенің Мүйізін
Тиек қылған, қобызым.
Ақ ырғайын қиянның
Құлақ қылған, қобызым.
Ортекенің терісін 
Сауыт қылған, қобызым.
Ақ  түйенің сүтімен 
Сылап алған қобызым,
Сырыңды ашып үніңді
Сынап алған қобызым.
Өзі мықты, үні әдемі, сазды болуы үшін қазақ халқында қобыз аспабы күні бүгінге дейін осы әдіспен жасалып келеді.
Қорқыт өмірінде қобыздың жанға медеу беретіні жайлы күшті құрал ретінде қызмет атқарып келгені сипатталған. Қобыз –қиын-қыстау, тар жолда Қорқыттың өзегін талдырмас қорегі, ақын-ойын өрбіткен, арып-шаршағанда шабыт берген, сергіткен өмір серігі болғаны айтылады:
Жиһан кезіп жүргенде, 
Серік қылған қобызым.
Өзек талған кезімде,
Талшық қылған қобызым. 
Таусылғанда амалым, 
Нақыл берген қобызым.
Шағылғанда тауаным,
Ақыл берген қобызым. 
Шалдыққан да шаршатпай,
Сүйеу болған қобызым.
Жабыққанда мұңайтпай,
Сазым болған қобызым.
Замананың сағымын,
Күй ғып тартқан қобызым.
Сарылғанның саласын
Сырғып тартқан қобызым.
Қорқыт туралы айтылған әнгімелердің өң бойында Евразия алабына кең жайылған арғыбергі заманалар жаңғырығының мол ұшырасатынын ескеріп отыру қажет. Қорқыт өміріне қатысты өлімнен қашатын бір ғана мотивтің Орта Азия сонау Шумер заманынан үзілмей келе жатқан аңғару қиын емес. Осы орайда, «Көпті көрген Гильгамеш туралы» эпос пен Қорқыт туралы қазақ арасында айтылатын аңыздың тарабындағы ұқсас тұстарға ден қоя кетуге болады. Гильгамеш біздің жыл санауымыздан 27 ғасыр бұрын ғұмыр кешкен  Шумер еліндегі Ұрың қаласының бесінші билеушісі. Ол өлімнен қашып, өлімейтін Үт-напшті іздеп барып, одан мәңгі жастықтың гүлін алады. Қорқыт та өлімнен қашып, оны жеңетін күшті күйден, қобыздан табады. Гильгамештің мәңгі жастық гүлін жылан ұрлайды. Қорқытты да шаршап күйін тоқтатқан сәтте жылан шағып өлтіреді. 
 Қорқыт өнерінің мұрагері дегенде, Ықылас Дүкенұлы  есімінің ең алдымен аталады. Өйткені, дарынды қобызшы-композитор Қорқыт өнерін жолғастырумен бірге оның түрленіп, одан әрі дамуына өз творчествосымен зор үлес қосты. 
Ықылас 1843 жылы қазіргі Созақ ауданында туды. Жастайынан ол музыкамен әуестенді. Әкесенің киіз үйдің ішінде ойнаған қобыз үнін жас күнінен бастап естіді, іштен талантты болып туған Ықылас, алғашқы кезде қобызда орындау қиын болса да, оны жақсы көрді. Қобызда ойнаған баласын көрген әкесі, шын ниетімен қуанады. 
Ықыластың әкесі Алтынбек Дүкен қобыз аспабының тілін жете білген айтулы қобызшылар болатын. Солардан қонған дарын Ықыластың да осы өзекті дәстүрді жалғастырып, ата-баба жолын қууына ықпал етті.
Жас Ықылас сыры мол Қорқыт қобызының жұмбағын қалай болса да біліп игеруді өзінің алдына бірінші мақсат етіп қойды. Ықыластың қобызға деген сүйіспеншілгін көрген Дүкен, өзінің білгенін барынща баласына айтып беруден аянбады. Ол өзінің ұлын ерінбей үйретті, қолы жеткен табысына қуанды. Аз уақыт ұзамай Ықылас Дүкеннің онша бай емес репертуарын меңгеріп алады, ол күйлердің көпшілігі өткен күндердің аңыз күйлері болатын. Қорқыт туралы аңыз күйде ең алдымен «сиқырлы» аспап қобыз үшін - бақсы-балгерлемен күресуі жастықтың қызуы болар. Бақсылар халық күйлерінің таңдаулыларының үзіндісінде пайдалана білген. Олар орындау барысында мистикалық келбет берді, тек төменгі регистрінде ғана орындап қияқ арқылы жалбарыну, арбау сияқты өзінің жұмбақ, сиқырлы үнін шығаратын. Қобыздың ұнамды да жағымды дыбыс көлемін толығымен пайдаланып Ықылас күйге мистикалық емес, өмірлік шын мінез беруге тырысты.
Ықылас күйді тек орындап қоймайды, ол қобыздың дыбыс әлемін байытты, метро-ритіміне өзгерістер еңгізді, мелодиялық өңін құбылтты. ХІХ ғасырдың екінші жартысыдағы қазақтың аспапты музыкасына тән жаңалықтар да бар сияқты. Ықылас үшін әр түрлі дыбыстар үнін шығарып танысу мақсаты болды. Ол өзі күй шығару мақсатына кірісті. Бұл талабы әкесіне ұнаған, Ықылас он тоғыз жасында өзінің тұңғыш күйін шығарды, ол «Ықылас күйі» еді «Ықылас күй» басқа күйлерге қарағанда ширақты, жігерлі, екпінді. Мұның бәрі қобыз күйлері үшін жаңалық болып есептелді. Тар өрісті дыбыс көлемін батыл өзгертті, кеңейтті, жаңа позицияларды қолданды.
Жоғарыда айтқанымыздай бақсылар қобыз үнін әдейі бұзып, оған сиқырлап жұмбақ үн беруге тырысса, немесе Ықыласқа дейін қобызда орындаушылар тек төменгі регистрде ғана ойнаса, Ықыластың оларға қарым-қатынасы қобыздың бойында бар барлық қасиетін,жарқын көркем дыбыстар бояуларын беретін қобыз регистірін пайдалануға талпынды.Оның бірінші шығармасын композитордың «Алғашқы қуаныш» атты күйі деп атауға болады. Бұл шығарма көп жылғы еңбегінің жемісін көрген адам баласының қуанышы сияқты. Күйде бірде-бір қайғы-уайым нотасы жоқ,басынан аяғына дейін ол қуаныш,шаттық екпінінде орындалады. Ықылас мінезінде бір нәрсеге ренжу,қапаланып қайғылану деген тіпті болмайтын. Басына қара түнек төнген күннің өзінде ,ол ақыл есінен айрылмай, өмірдің өткінші қиыншылығымен күресе білетін.
Бірте бірте күн санап Ықылас қобыздың табиғи сырын терең түсіне бастайды. Ол жеткен табысына қанағаттанбайды, қобыз мүмкіншілігі мұнымен шектелмейтінін ол әбден түсінді. Ол қобызда-техникалық және мелодиялық басқаша айтқанда континенталды шығармаларды ойнап орындауға болатынын білді, қобыздың өзіндік «тілін» байытып, өрісін өсіріп, үнін нақыштауға болатынын сезді. Ықылас қобыз бейнелеу мүмкіншілігінің добыраға қарағанда сан қилы және жан–жақты бай екенін іштей сезді. Ол теориялық білім негізінен емес, өзінің музыкалық қабілетіне,дарынына байланысты белгілі программалық мазмұнға құрылған музыка шығаруға тырысты. Аспабын мейлінше игерген ол, жасында естіген аңыз бен ертегілер кейіпкерлерін, халықтың өмірін, ой-арманын бейнелейтін ертегі-аңыздар негізінде қобыз шегін сөйлетуге талпынды.
Ықылас композитор ретінде өнерге өзіндік үн, өзіндік тақырып тауып, артына өшпес мұра қалдырды. Өмірін бағыштаған күйші халқы қадірлейтін биік тұғырға көтерілді. «Жезкиік», «Ықылас», «Ерден», «Кертолғау», «Айрауықтың ащы күйі», «Аққу», «Қазан», «Қамбар батыр», «Шыңырау», «Қоңыр» тәрізді күйлерді қазақ музыка мәдениетінің алтын қорына қосылды.
Ықылас жастайынан өзі көріп-біліп өскен кедей-кепшіктің ауыр тұрмысын суреттеуге, қараңғы халықтың қанын сорушы бай-манап пен төрелердің зорлық-зомбылығын әшкерлеуге, оларды әжуалауға арналған әлеуметтік мән-маңызы зор күйлері өз алдына біртөбе «Бестөре», «Жарым патша», «Жалғыз аяқ» сияқты шығармаларынан күйшінің азаматтық позициясы айқын аңғарылады.
Ықылас сонымен бірге халықтың жырлары, қисса-дастандарының сусындап , сол бастаудан өз торчествасына өзек, нәр ала білді. Қазақ халқының қиса-дастандарының ізімен дүниеге келген «Қамбар», «Қазан», атты күйлері елдің ерлігі мен ердің елігін насихаттауға арналған.                  
Құстар мен аңдардын үнін қылқобыз ішегіне түсіріп, тылсым табиғат сұлулығының бар болмыс-бітімін, бояу-бедерін ерекше талампаздықпен өрнектеп, таңдаушысына жеткізе білу – Ықылас тәрізді тума таланттың ғана қолынан келетін асқан шеберлік екені даусыз.
Қазақтың аспаптың музыка өнері алыбының бірі-күйші, композитор Ықылас Дүкенұлы. Шынында да Ықылас, қобыз өнерінің дамуына, қобыз үні жоғалып кетпеуіне өте зор үлес қосты, «Қарт қобыз» өз бастауын Қорқыт бабамыздан алса, Ықыслас новатор, дамытушы, қобыз өнерін жаңа бір деңгейге көтеруші, Ахмет Жұбанов «Ғасылар пернесі» атты еңбегінде былай деген: «Ықылас, басқы-балгердің қолынан осындай иілікті аспапты жұлып алып, оның қыл шегінен көкейкесті күй төгілтті».

Б) Ықылас мұрасын, орындаушылық мектебін бүгінге жеткізіп, ұрапағына табыстаған атақты қобызшылар-Жаппас  Қаламбаев пен Дәулет Мықтыбаев.
Қазақ совет музыка тарихында қобыз өнерінің дамуына,  Қорқыт күйлерінің насихатталуына қобызшылар Ж.Қаламбаев пен Д.Мықтыбаев зор еңбек сіңірді. Олардың есімі республика жұртшылығына 1934 жылы Алматыдан  кейін танымал бола бастады. 
Жаппас Қаламбаев 1909 жылы Шымкент обылысы Созақ ауданында өмірге келді. Жастайынан өнерге әуез болып, домбыраны жақсы меңгереді. Табиғи дарыны мен өнерге құштарлықтың арқасында Жаппас өз бетінше қобызды да  үйреніп алды. Осы ауданда тұратын белгілі күйші-композитор Сүгір, Қорқыт және Ықыластың күйлерін түгел үйреніп Жаппас қобыз ішегінде қайта жаңғыртты. Қобыздың ойнау техникасын толық меңгеріп, шеберілігін шыңдай түседі.
Ж.Қаламбаевтің халқын музыкасын жинастыруға сіңірген еңбегі де мол.                 Ол Ықыластың, Сүгірдің, Қорқыттың, Динаның және басқа да көптеген халық композиторларының күйлерін нотаға түсірді. Өзі де күйлер шығарып, халық әндері мен күйлерін қобызға өңдеп, артынан үлкен мұра қалдырған. 
Дәулет Мықтыбаев 1904 жылы Целиноград облысы Қорғалжын ауданында туған. Дәулет қобыз ойнауды ағасы, Ықыластың ұлы Түсіпбектпен қоса Қорқыт күйлерін де үйренеді. Дәулеттің репертуарында Ықыластың «Ерден», «Аққу», «Айрауықтын ашы күйі», «Қамбар», «Кертолғау» күйлерімен қатар Қорқыттың  «Қорқыт» және бірінші халық күйлері болды. 
1941 жылы ел басына ауыр күн туған шақта, Отан қорғауға аттанады. Отты жылдары да Дәулет қылқобызынан ажырамайды. Ол соғыс жылдарында Қызыл Армия ансамблінің құрамында өнер көрсетіп, елін аңсаған жауынгерлердің көңілін сергітіп, ерлікке рухтандырады. 1945 жылы елге жеңіспен бірге оралды. Д.Мықтыбаев қызметін «Қазақконцертте» жалғастырады. 1970 жылдан өмірінің соңына дейін (1976  жыл)  Құрманғазы атындағы қазақ ұлттық консерваториясында қылқобыз аспабынан сабақ беріп, шәкірттер даярлап, өмір бойы қазақ музыкасын насихаттаумен өтті.
Қорытынды
Қорытындылай ІХ ғасырдан өз бастауын алған киелі қобызымыз қазіргі ХХІ ғасырда сахна төріне өз орнын иеленуде . Заман өзгереді, бірі келіп, бірі кетеді демек, қазіргі заман «нано технология» заман дейді, техниканың өркендеу дәуірі десек болады. Бірақ заман дамығанмен біздің аспаптық, ұлттық – дәстүрлі музыкамыз ескілікті жоғалтпай сақтап, оны өскелең ұрпаққа жеткізу. Қаймағы бұзылмаған қара қобыз сахнада күй тартылып біздің тарихымызды шертетінде осы. Қай күйші кімнен үйреніп, кімнің шәкірті болып, бізге қандай күй жеткізгенін біліп жүргеніміз дұрыс деп ойлаймын. Сондықтан осы ұлттық өнерге кішкенеде болса, көмек болар.Ата – бабаларымыз кім болғанын біле жүрейік.

